Vendim nr. 64, datë 10.07.2009


Kolegji i Gjykatës Kushtetuese të Republikës së Shqipërisë, i përbërë nga:

Vladimir Kristo,
Kryetar i Gjykatës Kushtetuese

Petrit Plloçi,

Anëtar i
“
“


Kujtim Puto,

Anëtar i
“
“


në datë 10.07.2009, mori në shqyrtim paraprak kërkesën me nr.64 Akti, që i përket:

K Ë R KU E S:
RUSHIT XHAFERRI
O B J E K T I:  
Shfuqizimi si antikushtetues i vendimit nr.476, datë 16.12.2008 të Kolegjit Civil të Gjykatës së Lartë.  

Kolegji i Gjykatës Kushtetuese, pasi shqyrtoi kërkesën, dokumentat shoqëruese dhe bisedoi çështjen në tërësi,

V Ë R E N:


Kërkuesi Rushit Xhaferri ka parashtruar në Gjykatën Kushtetuese se Kolegji Civil i Gjykatës së Lartë  i ka cenuar standardin kushtetues të përcaktuar në nenin 42/2 të Kushtetutës dhe nenin 6 të Konventës Europiane për të Drejtat e Njeriut për të qënë e paanshme në gjykimin e çështjes dhe në dhënien e vendimit. Sipas tij, Gjykata Kushtetuese, duke interpretuar dhe zbatuar gabim dispozitat e ligjit “Për Noterinë”,  ka dalë jashtë vullnetit të ligjvënësit. 
Kolegji i Gjykatës Kushtetuese vëren, se shkaqet e parashtruara nga kërkuesi nuk kanë  të bëjnë me cenimin e aspekteve të parimit të paanësisë, por me vlerësimin e provave dhe interpretimin e ligjit “Për Noterinë” nga gjykatat. Gjykata Kushtetuese ka tashmë një jurisprudencë të konsoliduar sipas së cilës mënyra e vlerësimit të provave dhe e zbatimit të ligjit material janë atribute të gjykatave të sistemit gjyqësor. Në kuptim të nenit 131/f të Kushtetutës, kjo Gjykatë shqyrton vetëm pretendimet për shkeljen e elementëve të një procesi të rregullt ligjor.
PËR KËTO ARSYE;

Kolegji i  Gjykatës Kushtetuese të Republikës së Shqipërisë, në bazë të nenit 31/3 të ligjit nr.8577, datë 10.02.2000, “Për organizimin dhe funksionimin e Gjykatës Kushtetuese të Republikës së Shqipërisë”,

V E N D O S I:
Moskalimin e çështjes për shqyrtim në seancë plenare.

